
3.

Tutt'asseme con fà dell'astissá

O che à cara re gronde,

O ch'à nò me responde

Solo quarche parolla attossegá

S'à vè che nò ra cerco, ni ra frugo

Torna á cangia bandera

Con fame un pó de chiera

Tutto à fin de tornáme à mette in sugo

Pá che à puinto con l'oeggio à me sozzunze

Balin, burlo così per fate punze.



4.

In questo dí con quarche novitæ

D'arenna, ò de giærette

A me scorre, e remette

A forsa de caresse graffignæ

Se fuzzo ro cammin spesso à me taggia

Spesse votte à se chinna

Con l'ægua à me sprovinna

Per tirame ro nazo de battaggia

Oura à me fà gambetta, e se ne scappa

Per vei de fame dá dré næghe in chiappa.

